
AKTUAL

Londonun şöhrətli muzeyində 
Heydər Əliyev təntənəsi

Böyük Britaniyanın tarixi, 
memarlıq və mədəniyyət 
ocağı, dünyanın nüfuzlu 
muzeylərindən olan Viktoriya 
və Albert Muzeyinin “Rafael” 
qalereyasında ümummilli 
lider Heydər Əliyevin 100 illik 
yubileyinə həsr olunmuş tədbir 
keçirilib. 

Qeyd edək ki, ümummilli lider 
Heydər Əliyev 1998-ci ildə Böyük 
Britaniyaya səfəri zamanı tədbi-
rin təşkil olunduğu bu məkanda 
konsertdə iştirak etmiş və çıxış 
etmişdi. mummilli lider bu tarixi 
salonda Azərbaycan musiqisi və 
incəsənətinin təqdim edilməsinin 
vacibliyini vurğulamışdı. Həmin 
əlamətdar tarixi məqam mayın 25-
də Heydər Əliyevin 100 illik yubile-

yinə həsr olunan tədbirə daha bir 
özəllik verirdi.

Heydər Əliyev Fondunun 
dəstəyi ilə keçirilən tədbirdə Böyük 
Britaniya Baş nazirinin Azərbay-
can üzrə ticarət elçisi Barones-
sa Emma Nikolson, Azərbaycan 

Prezidentinin köməkçisi, Heydər 
Əliyev Fondunun icraçı direktoru 
Anar Ələkbərov, Böyük Britaniya 
Parlamentinin İcmalar palatasının 
deputatları, lordlar, Milli Məclisin 
Azərbaycan-Böyük Britaniya parla-
mentlərarası əlaqələr üzrə İşçi Qru-
punun sədri, bu ölkədə akkredita-

siya olunmuş diplomatik korpusun 
üzvləri, özəl sektorun nümayən-
dələri, tanınmış ictimai xadimlər, 
Böyük Britaniyadakı Azərbaycan 
icmasının üzvləri iştirak ediblər.

Tədbirdə ümummilli lider 
 Heydər Əliyevin həyat və fəaliyyə-

tinə həsr olunmuş sərgi və konsert 
proqramı təqdim edilib. Sərgidə 
ulu öndərin həyatı və siyasi fəa-
liyyətinə dair, Azərbaycan tarixinin 
əsas hadisələri, Azərbaycan–Bö-
yük Britaniya ikitərəfli münasibətlə-
ri haqqında foto və məlumatlar yer 
almışdı.

Azərbaycanın Böyük Britaniya-
dakı səfiri Elin Süleymanov çıxış 
edərək ümummilli lider Heydər 
Əliyevin Azərbaycanın dünyada 
mövqeyinin möhkəmləndirilməsi, 
dövlətlərarası əlaqələrin genişlən-
dirilməsi istiqamətindəki müstəsna 
xidmətlərindən danışıb. 

Böyük Britaniya Baş nazirinin 
Azərbaycan üzrə ticarət elçisi Ba-
ronessa Emma Nikolson çıxışında 
Heydər Əliyevi müasir Azərbayca-
nın qurucusu və çiçəklənməsinin 
səbəbkarı adlandırıb.

Konsert proqramında Böyük 
Britaniyada yaşayan Azərbaycan 
skripkaçısı Nəzrin Rəşidovanın ya-
ratdığı, 25 ölkənin nümayəndələri-
nin cəmləşdiyi “FeMusa” kamera 
orkestri,  Əməkdar artist, tarzən 
Sahib Paşazadə, Londonda ya-
şayan həmyerlimiz, skripka ifaçısı 
Səbinə Rakçeyeva çıxış edib. 

“Xalq qəzeti”

MSK 2023-cü ilin daimi seçicilər 
siyahısına yekun vurub

Azərbaycan Respublikası Seçki Məcəlləsinin tələblərinə uyğun 
olaraq, cari il yanvarın əvvəllərindən etibarən ölkə üzrə vahid 
seçicilər siyahısının tərtib edilərək dəqiqləşdirilməsinə başlanılıb. 
Təqribən beş ay ərzində ardıcıl və sistemli şəkildə həyata keçirilən 
əhatəli prosesdən sonra 2023-cü il üzrə daimi seçici siyahılarının 
hazırlanmasına yekun vurulub.

Qeyd edək ki, seçki qa-
nunvericiliyi ilə müəyyən-
ləşdirilmiş qaydada hər ilin 
əvvəlindən daimi seçici siya-
hıları müvafiq icra hakimiyyəti 
orqanları və bələdiyyə quru-
mu başçılarının, hərbi hissə 
komandirlərinin aktiv seçki 
hüququna malik olan seçicilər 
haqqında təqdim etdikləri mə-
lumatlar əsasında məntəqə 
və dairə seçki komissiyaları 
tərəfindən tərtib olunduqdan 
sonra MSK-ya təqdim edilmə-
lidir. Bununla bağlı müvafiq 
işlər görüldükdən sonra seçici 
siyahıları mayın 30-dək mü-
vafiq seçki komissiyaları tərə-
findən təsdiqlənməli və dövlət 
avtomatlaşdırılmış informa-
siya sistemindən də istifadə 
olunmaqla ictimailəşdirilməli-
dir. Builki daimi seçici siyahı-
larının tərtib edilib dəqiqləşdi-
rilməsi də Seçki Məcəlləsinin 
yuxarıda vurğulanan tələblə-
rinə uyğun gerçəkləşdirilib.

Mayın 26-da MSK üzvləri  
tərəfindən media təmsilçiləri-
nin də iştirakı ilə Komissiya-
nın inzibati binasında vahid 
seçicilər siyahısının yenidən 
tərtib edilmiş variantına baxış 
keçirilib və siyahıların sax-
lanma şəraiti ilə tanışlıq olub. 
Məlumat verilib ki, vahid se-
çici siyahılarının yenidən tər-
tib edilməsi, yoxlanılması və 
dəqiqləşdirilməsində fasilə-
siz onlayn re imdə fəaliyyət 
göstərən dövlət avtomatlaşdı-
rılmış informasiya sisteminin 
yaratdığı imkanlardan geniş 
istifadə edilib. “Seçkilər” in-
formasiya şəbəkəsi üzərindən 
həyata keçirilən interaktiv ani 
məlumat mübadiləsi seçici si-

yahıları ilə bağlı görülən işləri 
daha da sürətləndirib, seçici 
siyahılarına daxil edilən seçi-
cilərin məlumatlarının orfoq-
rafik təftişi, təkrar və oxşar se-
çici məlumatlarının hərtərəfli 
təhlil edilərək müvafiq addım-
ların atılması, nöqsanların 
aradan qaldırılması, o cüm-
lədən seçici siyahılarının key-
fiyyətlə hazırlanması və çap 
olunmasını təmin edib.

Seçici siyahılarının çapı 
və saxlanması şəraiti ilə ta-
nışlıqdan sonra Məzahir Pə-
nahovun sədrliyi ilə MSK-nın 
iclası keçirilib. İclasda 2023-
cü ilin daimi seçici siyahıla-
rının yenidən tərtib edilməsi, 
təsdiqi və ictimailəşdirilməsi 
məsələsinə baxılıb. Aparılan 
geniş müzakirələr zamanı 
Komissiya üzvləri bütün digər 
vasitələrlə bərabər, informa-
siya-kommunikasiya texno-
logiyalarının imkanlarından 
da faydalanmaqla siyahıların 
dəqiqləşdirilməsi prosesinin 
və görülən işlərin daha da 
təkmilləşdirildiyini, səmərəli-
liyin yüksəldiyini xüsusi qeyd 
ediblər.

Məlumat üçün qeyd edək 
ki, dəqiqləşdirmə prosesinin 
sonunda ölkə üzrə vahid se-
çicilər siyahısına 6 milyon 334 
min 178 seçici daxil edilib. 
Onların 47,44 faizi kişi, 52,56 
faizi isə qadınlardır. 

Tədbirdə, həmçinin MSK-
nın cari il aprelin 12-də keçiril-
miş iclasının protokolu təsdiq 
olunub və bir sıra seçki da-
irələri üzrə dairə seçki komis-
siyalarının tərkibində dəyişik-
liklər edilib. 

Azərbaycan beynəlxalq Kazan forumunda
Azərbaycan Respublikası 

Baş nazirinin müavini Şahin 
Mustafayevin rəhbərlik etdiyi 
nümayəndə heyəti Kazanda keçirilən 
“Rusiya – İslam dünyası: Kazan 
Forumu” adlı 14-cü beynəlxalq 
iqtisadi forumda ölkəmizi təmsil 
edib. 

AZƏRTAC xəbər verir ki, Şa-
hin Mustafayev forum çərçivəsində 
“İqtisadi etibarlılıq. Rusiya və İslam 
Əməkdaşlıq Təşkilatı (İƏT) ölkələ-
ri arasında əməkdaşlıq” sərlövhəsi 
altında keçirilən plenar iclasda çıxış 
edib. Baş nazirin müavini İslam dün-
yası ilə əlaqələrin Azərbaycanın xari-
ci siyasətində xüsusi yer tutduğunu, 
ölkəmizin müstəqilliyin bərpasından 
sonra İƏT-ə üzv olan ilk postsovet 
ölkəsi olduğunu vurğulayıb. Bildirib 
ki, ötən 30 ildən artıq dövrdə təş-
kilata üzv dövlətlərlə iqtisadi-siyasi 
əlaqələr artan istiqamətdə davam 
edib. Belə ki, ötən il Azərbaycanın İs-
lam Əməkdaşlıq Təşkilatı ölkələri ilə 
ticarət dövriyyəsi 42 faiz artaraq 9,3 
milyard ABŞ dollarına çatıb. Təşkila-
ta üzv ölkələrin Azərbaycanın xarici 
ticarət dövriyyəsindəki payı 18 faiz 
təşkil edir. İqtisadi əlaqələrdə müsbət 
dinamika bu ilin geridə qalan dövrün-
də də davam edib. 

Şahin Mustafayev çıxışında 
ölkəmizin beynəlxalq nəqliyyat 
marşrutları üçün əhəmiyyətli və 
həlledici rolundan da danışıb. Zən-
gəzur dəhlizinin işə düşməsi ilə “Şi-
mal-Cənub”, “Şərq Qərb” nəqliyyat 
istiqamətlərinin, region ölkələri üçün 
böyük imkanlar yaradacağı vurğu-
lanıb. Azərbaycanın inkişaf etmiş 
nəqliyyat, tranzit infrastrukturu ilə 
nəhəng layihələrin icrasına hazır 
olduğu bildirilib və bu xüsusda Bakı 
Beynəlxalq Dəniz Limanının əhə-
miyyəti xüsusi vurğulanıb. 

Baş nazirin müavini İƏT üzvlə-
rinin Qarabağ münaqişəsi zamanı 
ədalətli mövqe sərgiləməsinin ölkə-
mizdə yüksək qiymətləndirildiyini bil-
dirib. Qeyd edib ki, münaqişə artıq 
tarixdə qalıb. Azərbaycan Ermənis-
tanla münasibətlərin normallaşma-
sının, regionda sülhün, sabitliyin və 
iqtisadi çiçəklənmənin əsas təşəb-

büskarı olaraq qalmaqdadır. 
Kazan səfəri çərçivəsində Ru-

siya-Azərbaycan münasibətlərinə 
həsr edilmiş dəyirmi masa da təşkil 
edilib. Müzakirələr zamanı Rusiya 
və Azərbaycan arasında iqtisadi-si-
yasi əlaqələrin çoxşaxəli, zəngin 
tarixi keçmişə malik olduğu vurğu-
lanıb. Azərbaycan Prezidenti İlham 
Əliyevin və Rusiya Prezidenti Vla-
dimir Putinin siyasi iradəsi və birgə 
səyləri ilə ikitərəfli əlaqələrin strate i 
səviyyəyə çatdığı və demək olar ki, 
bütün mümkün sahələri əhatə etdiyi 
qeyd olunub. Qarşılıqlı maraqlara 
xidmət edən ikitərəfli münasibətlərin 
imzalanmış 250-dən artıq sənədin, 
o cümlədən müttəfiqlik bəyannamə-
sinin yaratdığı möhkəm hüquqi ba-
zaya əsaslandığı diqqətə çatdırılıb. 

Şahin Mustafayev ötən il ti-
carət dövriyyəsinin 24 faiz artaraq 
3,7 milyard ABŞ dollarına çatdığını 
qeyd edib. Bildirib ki, 2023-cü ilin 
ilk kvartalında ticarət əlaqələrinin 
67 faiz artması bu il ikitərəfli iqtisadi 
əlaqələrdə yeni, daha yüksək göstə-
ricilərin əldə ediləcəyinə əsaslı inam 
yaradır. 

İki ölkənin hökumətləri arasın-
da da aktiv işin aparıldığını diqqətə 
çatdıran Baş nazirin müavini bu xü-
susda “2024-cü ilə qədər ikitərəfli 
əməkdaşlığın əsas istiqamətlərinin 
inkişaf etdirilməsi ilə bağlı hərəkət 
planı”nın böyük əhəmiyyətə malik 
olduğunu qeyd edib. Bundan başqa, 
qarşıya qoyulan əsas vəzifələrdən 

birinin iki ölkənin regionları arasında 
əlaqələrin inkişafı olduğu bildirilib. 
Bu istiqamətdə 2022-ci ildə Bakıda 
Azərbaycan-Rusiya regionlararası 
forumunun keçirilməsi, mütəmadi 
əsasda təşkil edilən biznes forum-
ların, eləcə də Azərbaycanın və 
Rusiyanın vilayətləri arasında biz-
nes-missiyaların icrasının xüsusi 
əhəmiyyətə malik olduğu vurğula-
nıb.

Baş nazirin müavini Rusiya və 
Azərbaycan prezidentlərinin regi-
onlararası əlaqələrin inkişafına dair 
tapşırıqlarının aktiv şəkildə icra edil-
diyini diqqətə çatdırıb. Bu istiqamət-
də ötən ilin sonunda və cari ilin 
əvvəlində Dağıstan, Tatarıstan və 
Həştərxan vilayəti ilə yüksək səviy-
yəli qarşılıqlı səfərlərin həyata keçi-
rildiyi vurğulanıb. 

Şahin Mustafayev fürsətdən 
istifadə edərək, mummilli Lider 
Heydər Əliyevin anadan olmasının 
100 illik yubileyinə həsr edilmiş təd-
birlərin yüksək səviyyədə təşkilinə 
görə Həştərxan vilayəti hökumətinə 
təşəkkürünü bildirib.

“Rusiya – İslam dünyası: Kazan 
Forumu” çərçivəsində Tatarıstanın 
paytaxtında “Russia Halal Expo” 
sərgisi keçirilib. Azərbaycan sərgidə 
vahid ölkə stendi ilə təmsil olunub. 
Azərbaycanda İxracın və İnvestisi-
yaların Təşviqi Agentliyi (AZPRO-
MO), Kiçik və Orta Biznesin İnkişafı 
Agentliyinin (KOBİA) birgə dəstəyi 
ilə Azərbaycan məhsulları - müxtəlif 

ət və ət məhsulları, narşərab, kom-
pot, mürəbbə, çay və digər məhsul 
və xidmətlər təqdim edilib. Azərbay-
can stendində, eyni zamanda, işğal-
dan azad edilmiş ərazilərin iqtisadi 
potensialı, investisiya imkanları nü-
mayiş olunub. 

lkəmizi “Rusiya – İslam dünya-
sı: Kazan Forumu” adlı 14-cü bey-
nəlxalq iqtisadi forumda təmsil edən 
nümayəndə heyəti Azərbaycan 
stendi ilə tanış olub.  

Kazan şəhərinə səfər çərçivə-
sində Baş nazirin müavini Şahin 
Mustafayev Rusiya Prezidentinin 
köməkçisi İqor Levitin, Rusiya Hö-
kuməti sədrinin birinci müavini And-
rey Belousov, eləcə də hökumət 
sədrinin müavini Aleksey Overçuk 
ilə görüşüb. 

Görüşlərdə Azərbaycan-Rusiya 
iqtisadi əlaqələrinin perspektivləri, 
nəqliyyat-logistika imkanlarının ge-
nişləndirilməsi yolları müzakirə edi-
lib. 

lkəmizi təmsil edən nümayən-
də heyətinin Rusiya Hökuməti səd-
rinin müavini Marat Xusnullin və 
Tatarıstan Respublikasının rəhbəri 
Rüstəm Minnixanov ilə görüşündə 
isə  əsasən, Azərbaycanın və Rusi-
yanın regional subyektləri arasında 
əlaqələrin inkişaf potensialı müza-
kirə edilib. Bu xüsusda ölkəmizin 
Tatarıstanla çoxşaxəli iqtisadi, təh-
sil, turizm münasibətlərinin yaxşı 
nümunə ola biləcəyi vurğulanıb.

Mərkəzi icra hakimiyyəti orqanlarının və digər idarəetmə  
qurumlarının rəhbərləri tərəfindən 2023-cü ilin iyun ayında  şəhər 

və rayonlarda keçiriləcək vətəndaşların qəbulu cədvəli
S n Qəbulu keçirən mərkəzi icra hakimiyyəti 

orqanı və idarəetmə qurumunun rəhbəri
Qəbulun 
keçirildiyi 
şəhər, rayon

Əhatə olunan
şəhər və rayonlar

Qəbulun 
keçirildiyi
gün

1. Ədliyyə naziri 
Fikrət Məmmədov 

Qazax Qazax, Ağstafa, Tovuz 02

2. Baş prokuror
Kamran Əliyev 

Astara Astara, Lənkəran, Lerik, Ma-
sallı, Yardımlı

02

3. Rəqəmsal inkişaf və nəqliyyat naziri 
 Rəşad Nəbiyev

Qusar Qusar, Quba, Xaçmaz 05

4. “Azəriqaz” İstehsalat Birliyinin baş 
 direktoru 
Ruslan Əliyev 

Cəlilabad Cəlilabad, Biləsuvar, Cəbrayıl 05

5. Dini Qurumlarla İş üzrə Dövlət 
 Komitəsinin sədri 
Mübariz Qurbanlı 

Lənkəran Lənkəran, Astara, Lerik 08

6. Baş prokuror1
Kamran Əliyev 

Hacıqabul Hacıqabul, Şirvan, Salyan 09

7. Fövqəladə hallar naziri 
Kəmaləddin Heydərov 

Qobustan Qobustan, Şamaxı 09

8. Mədəniyyət naziri 
Adil Kərimli 

Gəncə Gəncə, Naftalan, Goranboy, 
Samux, Kəlbəcər, Xocalı

09

9. Ailə, Qadın və Uşaq roblemləri üzrə 
Dövlət Komitəsinin sədri 
Bahar Muradova 

Şəmkir Şəmkir, Gədəbəy, Daşkəsən, 
Göygöl

09

10. ənclər və idman naziri 
Fərid Qayıbov 

İmişli İmişli, Saatlı, Sabirabad 12

11. Daxili işlər naziri 
Vilayət Eyvazov 

İsmayıllı İsmayıllı, Ağsu, Göyçay, Şa-
maxı, Qobustan

13

12. Qaçqınların və Məcburi Köçkünlərin  
 İşləri üzrə Dövlət Komitəsinin sədri 
 Rövşən Rzayev 

Xaçmaz Xaçmaz, Quba, Qusar, Şab-
ran, Siyəzən

14

13. Dövlət ömrük Komitəsinin sədri  
Şahin Bağırov 

Quba Quba, Qusar 16

14. Dövlət Şəhərsalma və Arxitektura 
 Komitəsinin sədri 
Anar Quliyev 

Salyan Salyan, Neftçala 20

15. “Azərişıq” AS -nin sədri 
Vüqar Əhmədov 

Samux Samux, Göygöl 22

16. “Azəristiliktəchizat” AS -nin sədrinin 
vəzifəsini müvəqqəti icra edən 
İlham Mirzəliyev 

Tərtər Tərtər, Ağdam 22

17. Ekologiya və təbii sərvətlər naziri  
Muxtar Babayev 

Göyçay Göyçay, Ağdaş 23

18. Elm və təhsil naziri 
Emin Əmrullayev 

Qazax Qazax, Ağstafa, Tovuz, Şəm-
kir, Gədəbəy

23

19. Energetika naziri 
Pərviz Şahbazov 

Qusar Qusar, Quba, Xaçmaz, Şab-
ran, Siyəzən

23

20. İqtisadiyyat naziri 
Mikayıl Cabbarov 

Şamaxı Şamaxı, Qobustan 23

21. Kənd təsərrüfatı naziri 
Məcnun Məmmədov 

Göygöl Göygöl, Daşkəsən 23

22. Səfərbərlik və ərbi Xidmətə Çağırış 
üzrə Dövlət Xidmətinin rəisi 
Mürsəl İbrahimov 

Şəmkir Şəmkir, Gəncə, Goranboy, 
Samux, Göygöl, Daşkəsən, 
Kəlbəcər

23

23. Azərbaycan Avtomobil Yolları Dövlət 
Agentliyinin sədri 
Saleh Məmmədov 

Şabran Şabran, Xaçmaz 23

24. Azərbaycan Dövlət Su Ehtiyatları 
 Agentliyinin sədri 
Zaur Mikayılov 

Sumqayıt Sumqayıt, Qubadlı 23

25. İcbari Tibbi Sığorta üzrə Dövlət 
 Agentliyinin sədri 
Zaur Əliyev 

Gəncə Gəncə, Samux, Kəlbəcər 23

26. Qida Təhlükəsizliyi Agentliyinin sədri 
Qoşqar Təhməzli 

Xaçmaz Xaçmaz, Quba, Qusar, Şab-
ran, Siyəzən 

23

27. Əmək və əhalinin sosial müdafiəsi naziri 
Sahil Babayev 

Salyan Salyan, Neftçala 25

 Vətəndaşların qəbulu müəyyən edilmiş günlərdə saat 10:00-da başlayır.

